
ᓇᐃᓈᖅᓯᒪᔪᑦ ᐅᖃᖃᑎᒌᒍᑎᒃᓴᓄᒃ ᐸᐃᑉᐹᖅ – 
ᑮᓇᐅᔭᖃᖅᑎᑦᑎᓂᑦ ᐃᓕᓐᓂᐊᕐᓂᕐᒧᑦ ᑎᒥᐅᔪᓂᒃ
ᓄᓇᕗᒻᒥᑦ (NU) ᐊᒻᒪᓗ ᓄᓇᑦᓯᐊᒥᑦ (NWT) ᐊᑦᑕᕐᓇᖅᑕᐃᓕᒪᓂᕐᒧᑦ 
ᒪᓕᒐᐃᑦ ᑎᓕᐅᕆᖕᒪᑕ ᐃᖅᑲᓇᐃᔭᕐᕕᓗᒃᑖᒥ ᓴᐳᔾᔭᐅᓯᒪᓗᑎ ᐊᒻᒪᓗ 
ᑲᒪᒋᔭᐅᑦᑎᐊᕐᓗᑎᒃ ᐃᖅᑲᓴᐃᔭᖅᑏᑦ ᐊᑦᑕᕐᓇᖅᑕᐃᓕᒪᐃᓐᓇᕐᓂᒃᑯᑦ 
ᐊᒻᒪᓗ ᐋᓐᓂᐊᖃᖅᑕᐃᓕᒪᐃᓐᓇᕐᓂᒃᑯᑦ ᐃᖅᑲᓇᐃᔭᕐᕕᖕᒥᑦ, 
ᐃᖅᑲᓇᐃᔭᖅᑎᓗᒃᑖᑦ ᐃᓕᓐᓂᐊᑦᑎᐊᖅᓯᒪᐃᓐᓇᕐᓗᑎᒃ ᖃᓄᖅ 
ᐱᓕᕆᔪᓐᓇᕐᒪᖔᒋᑦ ᐃᖅᑲᓇᐃᔮᖏᑦ ᐊᑦᑕᕐᓇᙱᑦᑐᒃᑯᑦ. 
ᑕᐃᔭᐅᒐᔪᒃᑐᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ 
ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᐃᓕᓐᓂᐊᖓᒃᓴᖅ, ᐃᖅᑲᓇᐃᔭᕐᕕᖕᒥᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓐᓂᐊᒐᒃᓴᖅ ᑎᓕᔭᐅᓯᒪᖕᒪᑕ 
ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᕐᒥᑦ ᓄᓇᑦᓯᐅᒥ ᐊᒻᒪᓗ ᓄᓇᕗᒻᒥ.

ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏ ᑐᓂᓯᓪᓚᑦᑖᖃᑦᑕᙱᑦᑐᑦ ᒪᓕᒐᙳᖅᑎᑕᐅᓯᒪᔪᓂᒃ 
ᐱᓕᒻᒪᒃᓴᐅᑎᓂᒃ ᐃᖅᑲᓇᐃᔭᕐᕕᖕᓄᑦ, ᑭᓯᐊᓂᓕ ᐱᐅᓯᒋᐊᕆᓲᑦ 
ᐊᑐᑕᐅᔪᓐᓇᕐᓂᖏᓐᓂᒃ ᐱᓕᒻᒪᒃᓴᐅᑏᑦ ᐊᑐᐃᓐᓇᕈᐃᓪᓗᑎᒃ 
ᑮᓇᐅᔭᖃᖅᑎᑦᑎᓂᕐᒥᒃ ᑎᒥᐅᔪᓄᑦ, ᑕᐃᑲᓃᑦᑐᓄᑦ ᓄᓇᕗᒻᒥ 
ᓄᓇᑦᓯᐊᕐᒥᓗ, ᐱᔨᑦᑎᕋᕈᓐᓇᖅᖢᑎᒃ ᐃᑲᔪᕐᓗᒋᑦ ᐃᖅᑲᓇᐃᔭᕐᑰᑦ 
ᒪᓕᒐᒃᑯᑦ ᐱᓕᕆᐊᕆᔭᕆᐊᖃᖅᑕᖏᓐᓂᒃ. ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒫᓐᓇ ᐊᑐᐃᓐᓇᕈᐃᓲᑦ 
ᑮᓇᐅᔭᖃᖅᑎᑦᑎᔾᔪᑎᓂᒃ ᐊᑐᖅᖢᑎᒃ ᑮᓇᐅᔭᖃᖅᑎᑦᑎᓂᕐᒧᑦ ᐊᖏᕈᑎᓂᒃ 
ᑖᒃᑯᓄᖓ ᐅᑭᐅᖅᑕᖅᑐᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᑲᑐᔾᔨᖃᑎᒌᓂᒃ 
(NSA), ᐊᒻᒪᓗ ᑭᖑᓂᖔᑦᑎᓐᓂᑦ, ᑮᓇᐅᔭᖃᖅᑎᑦᑎᖃᑦᑕᖅᓯᒪᔪᑦ 
ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ (NTFL) 
ᑖᒃᑯᓂᖓᑦᑕᐃᓐᓇᖅ ᐱᔾᔪᑕᐅᔪᓂᒃ. ᐊᓯᖏᑦ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᓕᕆᔨᖏᑦ ᑎᒥᐅᔪᑦ ᑲᓇᑕᒥᑦ ᐊᕕᒃᑐᖅᓯᒪᔪᓂᑦ ᓄᓇᓂᑦ 
ᐊᒻᒪᓗ ᐅᑭᐅᖅᑕᖅᑐᒥᑦ ᐊᑐᐃᓐᓇᐅᑎᑦᑎᖕᒥᔪᑦ ᐅᔾᔨᐸᓗᖏᓐᓂᒃ 
ᑮᓇᐅᔭᖃᖅᑎᑦᑎᔾᔪᑎᓂᒃ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ 
ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐃᓕᓐᓂᐊᕈᑎᓂᒃ ᑎᒥᐅᔪᓄᑦ. 

ᑖᓐᓇ ᓇᐃᓈᖅᓯᒪᔪᖅ ᑎᑎᖅᑲ ᓇᓗᓇᐃᔭᐃᔪᖅ ᐊᑐᖅᑕᐅᓪᓗᐊᑕᖅᐸᒃᑐᓂᒃ 
ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏ ᑮᓇᐅᔭᖃᖅᑎᑦᑎᔾᔪᑎᖏᓐᓄᑦ ᑎᒥᐅᔪᓂᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᓕᒻᒪᒃᓴᐅᑎᓄᑦ. ᐊᑕᖏᓗᒃᑖᖅᓯᒪᔪᖅ ᐅᖃᖃᑎᒌᒍᑎᒃᓴᓄᒃ 
ᐸᐃᑉᐹᖅ ᐊᑐᐃᓐᓇᖕᒥᔪᖅ, ᐱᖃᓯᐅᔾᔨᓯᒪᔪᖅ ᓇᓗᓇᐃᔭᐅᑎᒃᑲᓐᓂᕐᓂᒃ 

ᑕᒪᑐᒧᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏ ᑮᓇᐅᔭᖃᖅᑎᑦᑎᔾᔪᑎᖏᓐᓄᑦ, ᐊᒻᒪᓗᑦᑕᐅᖅ ᑐᓴᐅᒪᔾᔪᑏᑦ 
ᑮᓇᐅᔭᖃᖅᑎᑦᑎᔾᔪᑎᓄᑦ ᐊᓯᖏᓐᓂᑦ ᐱᔪᓐᓇᕐᓂᖃᕐᕕᐅᔪᓂᑦ 
ᑲᓇᑕᓗᒃᑖᒥᑦ.

ᒫᓐᓇᐅᔪᖅ ᐊᑐᖅᑕᐅᔭᕆᐊᓖᑦ ᐃᓗᐊᓂᑦ 
ᐱᓕᕆᖃᑎᒌᖕᓂᕐᒧᑦ ᐊᑐᐊᖓᕐᒥᑦ 
ᒫᓐᓇ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᑮᓇᐅᔭᖃᖅᑎᑦᑎᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑎᒥᐅᔪᓂᒃ ᐃᓗᐊᓂᑦ ᐱᓕᕆᖃᑎᒌᖕᓂᕐᒧᑦ ᐊᑐᐊᖓᕐᒥᑦ. 
ᐱᑕᖃᖅᐳᖅ ᒪᕐᕉᖕᓂᒃ ᐊᕕᒃᑐᖅᓯᒪᔪᓂᒃ ᑮᓇᐅᔭᖃᖅᑎᑦᑎᓂᕐᒧᑦ 
ᑖᒃᑯᐊ ᑎᒥᐅᔪᑦ ᐆᒃᑐᕋᓐᓇᖅᑕᖏᓐᓂᒃ ᐅᑯᓄᖓ: $5,000 ᐊᒻᒪᓗ 
ᐅᖓᑖᓄᑦ, ᐊᒻᒪ ᑐᖔᓐᓂᑦ $5,000. ᑮᓇᐅᔭᖃᖅᑎᑕᐅᔪᒪᔪᑦ, 
ᑎᒥᐅᔪᑦ ᐱᓕᕆᑦᑎᐊᖅᓯᒪᔭᕆᐊᖃᖅᐳᑦ ᐊᒃᑐᐊᓂᓕᖕᓄᑦ ᐱᖁᔭᕐᓄᑦ, 
ᓇᓕᐊᖕᓂᑐᐃᓐᓇᖅ ᐱᐊᓂᒃᓯᓯᒪᙱᑦᑐᖁᑎᖃᙱᓪᓗᑎᒃ ᒪᓕᒡᓗᖏᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐱᖁᔭᖅ, ᒪᓕᑦᑎᐊᕆᐊᖃᖅᖢᑎᒡᓗ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᑦ 
ᑕᐅᑐᖅᑰᖅᑕᖏᓐᓂᒃ, ᐱᓕᕆᐊᒃᓴᖏᓐᓂᒃ, ᐱᒻᒪᕆᐅᒋᔭᖏᓐᓂᒃ, ᐊᒻᒪ 
ᖃᓄᖅᑑᕈᑎᓄᑦ ᑐᕌᒐᖏᓐᓂᒃ.

ᑮᓇᐅᔭᖃᖅᑎᑦᑎᓂᖅ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕈᑎᓄᑦ ᑎᒥᐅᔪᑦ ᑲᓇᑕᓗᒃᑖᒥᑦ
ᐱᖃᓯᐅᑎᓇᑎᒃ ᔫᑳᓐ, ᐋᓐᑎᐅᕆᐆ, ᐊᒻᒪᓗ ᐳᕆᓐᔅ ᐃᐊᑦᕗᑦ 
ᐊᐃᓚᓐ, ᐊᑕᖏᖅᖢᑎᒃ ᐱᔪᓐᓇᕐᕕᖃᖅᑐᑦ ᑲᓇᑕᒥᑦ ᐊᑐᐃᓐᓇᕈᐃᓲᑦ 
ᑮᓇᐅᔭᖃᖅᑎᑦᑎᔾᔪᑎᓂᒃ ᓴᓇᕝᕕᖕᒧᑦ-ᑖᒃᑯᓄᖓᓪᓚᑦᑖᖅ, 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᓂᑦ. ᑕᒪᒃᑯᐊ 
ᑲᔪᓯᓂᐅᔪᑦ ᐊᒻᒪᓗ ᐊᑐᐊᒐᐃᑦ ᑎᒥᐅᔪᐃᑦ ᐊᑐᖅᐸᒃᑕᖏᑦ 
ᑲᒪᑎᓪᓗᒋᑦ ᐊᒻᒪᓗ ᐅᓂᒃᑳᓕᐅᖅᑎᓪᓗᒋᑦ ᑮᓇᐅᔭᖃᖅᑎᑕᐅᔾᔪᑎᓂᒃ 
ᐊᔾᔨᒌᙱᐊᕐᔪᖃᑦᑕᖅᑐᑦ ᑖᒃᑯᓇᓂ ᑎᒥᐅᔪᓂᑦ. ᑕᑯᓗᒋᑦ 
ᐅᖃᖃᑎᒌᒍᑎᒃᓴᓄᒃ ᐸᐃᑉᐹᖅ ᓇᓗᓇᐃᔭᐅᑎᒃᑲᓐᓂᕐᓄᑦ ᑕᒪᒃᑯᓄᖓ 
ᐱᔪᓐᓇᕐᓂᖃᕐᕕᐅᔪᓄᑦ.

ᐊᐃᕐᕆᓕ 2022

ᑮᓇᐅᔭᖃᖅᑎᑦᑎᓂᕐᒧᑦ  
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᒐᒃᓴᓄᑦ

ᓇᖕᒥᓂᖃᖃᑕᐅᔪᓂᒃ ᐃᓚᐅᑎᑦᑎᓂᕐᒧᑦ ᐱᓕᕆᖃᑎᒌᓄᑦ 

https://www.wscc.nt.ca/iu/about-wscc-iu/stakeholder-engagement-iu/current-engagement-opportunities-iu


ᑐᒃᓯᕋᖅᑕᐅᔪᑦ ᐊᖅᑐᖅᑕᐅᖔᕈᓐᓇᖅᑐᓄᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑮᓇᐅᔭᖃᖅᑎᑦᑎᓂᖏᓐᓄᑦ 
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᕐᒧᑦ 
ᑎᒥᐅᔪᓄᑦ
ᐊᐱᕆᕙᑦᑎᒋᑦ ᐃᓱᒪᒃᓴᖅᓯᐅᑦᑎᐊᖁᓪᓗᓯ ᐱᖓᓱᓂᒃ ᐱᔾᔪᑕᐅᔪᓂᒃ 
ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐊᑐᐃᓐᓇᕈᐃᖃᑦᑕᕐᒪᖔᑕ ᑮᓇᐅᔭᖃᖅᑎᑦᑎᔾᔪᑎᓄᑦ 
ᑖᒃᑯᓄᖓ ᐃᓕᓐᓂᐊᕐᓂᕐᒧᑦ ᑎᒥᐅᔪᓄᑦ:  

1. ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏ ᑲᑎᖅᓱᐃᕙᒃᐸᑦ ᑮᓇᐅᔭᖃᖅᑎᑦᑎᔾᔪᑎᓂᒃ ᐱᓕᒻᒪᒃᓴᓂᕐᒧᑦ 
ᑎᒥᐅᔪᓄᑦ?

2. ᖃᔅᓯ ᐳᓴᓐᖏᑦ ᐱᓕᒻᒪᒃᓴᓂᕐᒧᑦ ᑎᒥᐅᔪᑦ ᐊᐅᓚᓂᖏᓐᓄᑦ ᐊᑮᑦ 
ᑮᓇᐅᔭᖃᖅᑎᑕᐅᓪᓗᐊᖅᐸᑦ, ᐊᒻᒪᓗ 

3. ᑭᓱᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ ᐱᓕᕆᐊᒃᓴᖃᓪᓗᐊᖅᐸᑦ ᓵᑕᐅᔪᓐᓇᕐᓂᖏᓐᓄᑦ ᐊᒻᒪ/
ᐅᕝᕙᓘᓐᓃᑦ ᐊᐅᓚᑕᐅᓂᖓᓄᑦ ᑖᔅᓱᒪ ᑮᓇᐅᔭᖃᖅᑎᑕᐅᔾᔪᑎᐅᑉ?

ᓇᐃᓈᖅᓯᒪᔪᑦ ᑕᒪᒃᑯᓄᖓ ᐱᖓᓱᓄᑦ ᐊᕕᒃᑐᖅᓯᒪᔪᑦ ᐃᒪᐃᓕᖓᕗᑦ, 
ᓇᓗᓇᐃᔭᐅᑎᒃᑲᓐᓂᐅᔭᖅᓯᒪᔪᑦ ᑐᓴᐅᒪᔾᔪᑏᑦ ᑕᐃᑲᓂ ᐊᑕᖏᓗᒃᑖᖅᓯᒪᔪᖅ 
ᐅᖃᖃᑎᒌᒍᑎᒃᓴᓄᒃ ᐸᐃᑉᐹᖅ.

1. ᖃᓄᖅ ᑖᒃᑯᐊ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏ ᒫᓇ ᑮᓇᐅᔭᖃᖅᑎᑦᑎᖃᑦᑕᖅᐸᑦ 
ᐱᓕᒻᒪᒃᓴᐃᕝᕕᖕᓂᒃ ᑎᒥᐅᔪᓂᒃ

ᒫᓐᓇ, ᑮᓇᐅᔭᖃᖅᑎᑦᑎᓂᖅ ᐃᓕᓐᓂᐊᕐᓂᕐᒧᑦ ᑎᒥᐅᔪᒥᒃ ᐱᔭᐅᖃᑦᑕᖅᑐᖅ 
ᖃᐅᔨᓴᕈᑎᓄᑦ ᐊᑭᓕᐅᑎᓂᑦ ᐊᑭᓕᖅᑕᐅᔪᑦ ᐃᖅᑲᓇᐃᔭᕐᕕᖕᓂᑦ 
ᒪᑭᑕᖁᓪᓗᒋᑦ ᐃᖅᑲᓇᐃᔭᖅᑏᑦ ᓴᐳᔾᔭᐅᓯᒪᓂᖏᓐᓄᑦ ᑮᓇᐅᔭᑦ. 
ᖄᒃᑲᓐᓂᐊᒍᑦ ᑕᑕᑎᕆᓂᕐᒧᑦ−ᐊᒃᑐᐊᔪᑦ ᐊᑭᓕᒐᒃᓴᑦ, ᑖᒃᑯᐊ ᖃᐅᔨᓴᕈᑏᑦ 
ᐊᑭᖏᑦ ᐱᖃᓯᐅᔾᔨᓯᒪᖕᒥᔪᑦ ᐊᑭᓕᒐᒃᓴᓗᒃᑖᓂᒃ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐊᒻᒪᓗ ᑕᐃᒪᐃᑎᑦᑎᑕᐃᓕᓂᕐᒧᑦ ᐱᓕᕆᐊᒃᓴᓂᒃ, ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᑎᑎᖅᑭᕆᓂᕐᒧᑦ ᐊᑭᓕᒐᒃᓴᕆᓕᖅᑕᖏᓐᓂᒃ. ᐊᑐᓂ ᐃᖅᑲᓇᐃᔭᕐᕕᒃ 
ᑎᑎᖅᑭᕆᓂᕐᒧᑦ ᐊᑭᓕᒐᒃᓴᓕᒃ ᐋᖅᑭᒃᑕᐅᓯᒪᔪᖅ ᐊᕐᕌᒍᑕᒫᑦ 
ᖃᐅᔨᓴᖅᑕᐅᓂᕐᒧᑦ ᐊᑭᓕᐅᑎᒧᑦ, ᐊᒻᒪᓗ ᐳᓴᓐᖓ ᑖᔅᓱᒪ ᐊᑭᓕᒐᒃᓴᐅᑉ 
ᐊᑐᖅᑕᐅᕙᒃᓗᓂ ᑮᓇᐅᔭᖃᖅᑎᑕᐅᖁᓪᓗᒍ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᒐᒃᓴᓄᑦ ᑎᒥᐅᔪᖅ.

2. ᐳᓴᓐᖏᑦ ᑮᓇᐅᔭᖃᖅᑎᑦᑎᓂᕐᒧᑦ 
ᐊᐅᓚᔾᔪᑎᓄᑦ ᐊᑭᓕᒐᒃᓴᐅᔪᓄᑦ

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᐃᖅᑲᓇᐃᔭᕐᕕᖕᓂᒃ ᐃᓱᒪᒃᓴᖅᓯᐅᕈᑎᖃᖁᔨᔪᑦ ᑖᓐᓇ ᐳᓴᓐᖓ 
ᐊᐅᓚᔾᔪᑎᓄᑦ ᐊᑭᓕᒐᒃᓴᐅᔪᖅ ᐊᑭᓕᖅᑕᐅᖃᑦᑕᓪᓗᐊᕐᒪᖔᑦ 
ᑮᓇᐅᔭᖃᖅᑎᑕᐅᔪᓂᑦ ᑖᒃᑯᓄᖓ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐃᓕᓐᓂᐊᕐᓂᕐᒧᑦ ᑎᒥᐅᔪᓄᑦ. ᑖᒃᑯᓄᖓᓪᓚᑦᑖᖅ, ᐃᓕᓯᔪᒪᒐᓗᐊᕋᑦᑕᖅ 
ᐃᒪᐃᙱᒃᑲᓗᐊᕐᒪᖔᑕ ᑖᒃᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏ ᑮᓇᐅᔭᖃᖅᑎᑦᑎᔨᓪᓗᐊᑕᐅᓗᑎᒃ, 
ᐊᑐᐃᓐᓇᐅᑎᑦᑎᓗᑎᒃ ᖄᒃᑲᓐᓂᐊᒍᑦ ᑮᓇᐅᔭᖃᖅᑎᑦᑎᔾᔪᑎᓂᒃ, 
ᐅᕝᕙᓘᓐᓃᑦ ᑮᓇᐅᔭᖃᖅᑎᑦᑎᖃᑦᑕᙱᓪᓗᑎᒃ ᐊᑦᑕᕐᓇᖅᑕᐃᓕᒪᓂᕐᒧᑦ 
ᐱᓕᒻᒪᒃᓴᓂᕐᒧᑦ ᒥᑎᐅᔪᓂᒃ.

3. ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏ ᐱᓕᕆᐊᒃᓴᖏᑦ 
ᑕᒪᒃᑯᓇᓂ ᓵᑕᐅᔪᓐᓇᕐᓂᕐᒧᑦ ᐊᐅᓚᑦᑎᓂᕐᓄᓪᓗ 

ᐊᐅᓚᓃᑦ(ᖏᑦ) ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏ ᐃᓗᐊᓂᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᐱᓕᒻᒪᒃᓴᓂᕐᒧᑦ ᑎᒥᐅᔪᓂᑦ 
ᑐᓂᔭᐅᑎᓪᓗᒋᑦ ᐱᓕᕆᖃᑎᒌᖕᓂᕐᒧᑦ ᑮᓇᐅᔭᖃᖅᑎᑦᑎᔾᔪᑎᓂᒃ 
ᐱᖃᓯᐅᔾᔨᓯᒪᑐᐃᓐᓇᕆᐊᓕᒃ ᑲᒪᒋᔭᖃᙱᓪᓗᑎᒃ, ᐃᓯᕚᖃᑕᐅᓗᑎᒃ 
ᑲᑎᒪᔨᓂᑦ ᑎᒥᐅᔪᒥᑦ, ᑲᒪᒋᔭᖃᕐᓗᑎᒃ ᑮᓇᐅᔭᖅᑑᑎᓄᑦ 
ᕿᒥᕐᕈᓂᕐᓂᒃ ᐊᒻᒪᓗ ᐊᕐᕌᒍᑕᒫᖅᓯᐅᑎᓄᑦ ᐅᓂᒃᑳᓄᑦ, ᐊᒻᒪᓗ 
ᓄᑖᙳᕆᐊᕋᔪᒃᑕᐅᔭᕆᐊᖃᕐᓗᑎᒃ ᐱᓕᕆᐊᓄᑦ ᐊᒻᒪᓗ ᑮᓇᐅᔭᓄᑦ 
ᐊᑐᖅᑐᓄᑦ.

ᓇᖁᓪᓗᒍ ᐅᕘᓇ ᐅᖃᐅᑎᔪᒪᒍᑦᑎᒍᑦ ᐃᓱᒪᒋᔭᕐᓂᒃ 
ᖃᕆᓴᐅᔭᒃᑯᑦ ᐊᐱᖅᓲᑎᑦᑎᓐᓄᑦ

ᐊᐱᖅᑯᑎᒃᓴᖃᕈᕕᑦ, ᐃᓚᐅᔪᓐᓇᖅᑐᑎᑦ ᐃᓚᖓᓂᑦ ᖃᕆᓴᐅᔭᒃᑯᑦ 
ᑲᑎᒪᓂᕐᓂᑦ ᑲᑎᒪᑎᑦᑎᔾᔪᑕᐅᔪᖅ ᑖᒃᑯᓇᙵᑦ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ ᐊᐃᕐᕆᓕ 27, 28, 
ᐊᒻᒪᓗ 29, 2022-ᒥᑦ ᓇᓕᐊᖕᓂᑐᐃᓐᓇᖅ 10:00 ᐅᓪᓛᒃᑯᑦ ᐅᕝᕙᓘᓐᓃᑦ 
2:00 ᐅᓐᓄᒃᓴᒃᑯᑦ (ᕿᑎᕐᒥᐅᑦ ᓯᕿᙳᔮ ᒪᓕᒃᖢᒍ) – ᐃᓚᐅᒋᑦ 
ᖃᕆᓴᐅᔭᒃᑯᑦ (Zoom) ᑐᕌᒍᑎᖓᒍᑦ, ᐊᑲᐅᒋᔭᒃᑯᑦ.

ᐊᒻᒪᓗ/ᐅᕝᕙᓘᓐᓃᑦ ᐅᖃᖃᑎᒋᑦᑎᐊᒻᒪᕆᒡᓗᑎᒍᑦ: 
ᐅᖄᓚᐅᑦ: (867) 920-3888 | ᐊᑭᖃᙱᑦᑐᖅ: (800) 661-0792
ᖃᕋᓴᐅᔭᒃᑯᑦ ᑐᕌᕈᑎᖓ:
engagements@wscc.nt.ca | engagements@wscc.nu.ca

ᐊᐃᕐᕆᓕ 2022

ᑮᓇᐅᔭᖃᖅᑎᑦᑎᓂᕐᒧᑦ  
ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᒐᒃᓴᓄᑦ

ᓇᖕᒥᓂᖃᖃᑕᐅᔪᓂᒃ ᐃᓚᐅᑎᑦᑎᓂᕐᒧᑦ ᐱᓕᕆᖃᑎᒌᓄᑦ 

https://www.wscc.nt.ca/iu/about-wscc-iu/stakeholder-engagement-iu/current-engagement-opportunities-iu
https://www.wscc.nt.ca/iu/about-wscc-iu/stakeholder-engagement-iu/current-engagement-opportunities-iu
https://ca01web.zoom.us/j/62364283637?pwd=V0lxc01PYkVES21SRnpPRU5ENDZFZz09#success



